TELEBISYON
E-Media
Ang E-media ng ABS-CBN Foundation ay nagsimula ng unang magproduce ito ng isang programang pangtelabisyon na tumatalakay sa elementary science, ang Sineskwela noong 1994. Sa pamamagitan ng programang ito, inaasahan ng AFI na mapalawig ang edukasyon sa siyensya sa buong Pilipinas. Noong sumunod na taon isang values education program, ang Hirayamanawari kasabay ng Bayani, isang programa na nagpapalabas tungkol sa mga Pilipinong Bayani ay pinalabas. Ang mga sumunod na mga programa ay ang Math Tinik, Epol/Apple at Pahina, ang unang programang pang-sekondarya na pumopokus sa iba’t-ibang literary pieces. 

Sa mga nagdaang taon, ang AFI ay ang nagpa-facilitate ng mga donasyon na mga telebisyon para sa mga pampublikong paaralan upang ang mga guro ay makapagturo sa tulong ng mga programa sa telebisyon sa loob ng paaralan.  Nagprodyus din sila ng Teacher’s Guides  na nagbibigay ng suhestyon sa mga angkop na discussion topics at aktibidad para sa mga guro sa  pamamagitan ng mga serye ng palabas. Kasama nito, ang Research Department  ay nabuo. Ang pangunahing layunin nito ay ang mangalap ng inpormasyon at mga feedback para matulungang maunawaan ang pangangailangan ng mga manonood at mapagaling pa ang pamamaraan  ng E-media. Ang Teacher’s Training Unit ay nilikha din para makapagbigay ng teknikal na suporta para sa mga guro at mga magulang na ginagamit ang mga programang nabanggit para sa edukasyon ng mga kabataan. 

Philippine Children’s Television Foundation, Inc.

Ang Philippine Children’s Television Foundation, Inc.,  ay nabuo noong 1984 nang parehong grupo na nagtrabaho sa Philippine Sesame Street Project (PSSP), ng mga prodyuser ng Sesame, isang programang naprodyus kasama ng Children’s Television Workshop(CTW, New York).


Ang PCTVF ay isang independent, nonstock, non-for-profit na organisasyon na ang layunin ay magamit ang iba’t-ibang porma ng mass media—telebisyon, radyo, print, video production para sa edukasyon. 


Noong 1984, prinodyus nito ang Batibot, isang educational television series para sa mga bata sa murang edad. Ang Batibot ay ang kauna-unahang educational program na base sa kurikulum na gawa dito sa Pilipinas. Ito ay base sa educational blueprint o kurikulum na tumutukoy sa iba’t ibang aspeto ngpaglaki ng mga bata mula sa murang edad at ang mga pagbabago: sa pisikal na pangangatawan, moralidad at mga emosyon, pakikisama sa iba, talino at kapaligiran. 

RADYO

Bago ‘Yan, Ah!


Mula sa telebisyon, ang AFI ay lumipat sa radyo upang mapalaganap ang mg makabagong kaalaman. Ang “Bago ‘Yan, Ah!” ay isang programa sa radyo na tumatalakay sa siyensya at teknolohiya. Nagsimula itong i-ere sa radyo ang programa noong 1996 sa DZMM. Layunin ng programang ito na bigyan ng impormasyon ang mga nakikinig ng tungkol sa mga bagong imbensyon at mga bagong tuklas sa siyensya. Ang host nito na si Angelo Barretto Palmones ay nag-iinterbyu Pilipinong scientists, researchers, inventors, engineers, technician at mga estudyante tungkol sa mga gawain nila at mga pagbabago sa kanilang mga trabaho na may kaugnayan sa siyensya at teknolohiya. 


Iba’t ibang impormasyon sa makabagong teknolohiya at mga bagong tuklas sa siyensya ang mga maririnig mo dito sa programang ito.

